
Ittra lill-Poplu ta’ Alla

tal-E.T. Mons. Mario Grech
Isqof ta’ Ghawdex

NILQGHU FOSTNA LIN-NUNZJU APPOSTOLIKU
Gheziez,

Ftit gimghat ilu wasal fpajjizna n-Nunzju Appostoliku 1-gdid 1-E.T. l-Arc¢isqof Mons.
Alessandro D’Errico. Il-prezenza tan-Nunzju f'pajjizna tghinna nsahhu r-rabtiet taghna mal-
Q.T. il-Papa Frangisku. Fi kliem il-Papa Frangisku, in-Nunzju Appostoliku huwa dak li jisma’
b’attenzjoni fejn thabbat il-qalb tieghu ta’ Raghaj universali tal-Knisja, u jahdem biex in-nifs
tal-imhabba tal-Papa jasal fil-Knejjes kollha. Permezz tal-hidma diplomatika tieghu, ikompli
I-Papa, in-Nunzju jsir I-ghajn attenta li permezz taghha s-Successur ta’ Pietru jista’ jzomm
harstu fuq il-Knisja u fuq id-dinja (ara Frangisku, Diskors lill-Partec¢ipanti fil-Laggha tar-
Rapprezentanti Pontifi¢ji, Sala Klementina, 17 ta’ Settembru 2016).

Dan l-ahhar in-Nunzju 1-gdid fisser ix-xewqa li jaghmel l-ewwel zjara uffi¢jali fid-Djocesi
taghna, nhar il-Hamis li gej, 7 ta’ Settembru.

L-ewwel attivita f'din il-gurnata ser tkun laqgha mieghi, mal-Vigarju Generali Mons. Tarcisio
Camilleri u xi rapprezentanti mill-Kunsill Presbiterali, fejn ser issirlu prezentazzjoni tal-
istrutturi pastorali tad-Djocesi.

Waranofsinhar stedint lin-Nunzju jaghmel zjara lil Dar Arka fGhajnsielem, biex jara
“gojjell” tal-Knisja fGhawdex u japprezza I-hidma li ged issir mal-persuni b’dizabbilta. Huwa
ser izur ukoll Dar il-Gublew tal-Hniena, immexxija mill-Fondazzjoni Arka, fejn persuni
b’dizabbilta jghixu hajja indipendenti fil-komunita.

Ftit taz-zmien ilu kont ghamilt appell lill-parroéci taghna biex jilgghu u jsostnu familji ta’
persuni immigranti. Il-Parroc¢¢i tan-Nadur u ta’ Ghajnsielem laqghu din l-istedina. In-
Nunzju ser jiltaga’ ma’ xi familji ta’ refugjati li qed jigu meghjuna mill-Knisja f Ghawdex.

Fis-6.00pm in-Nunzju ser jaghmel zjara privata fis-Santwarju ghaziz taghna tal-Madonna
Ta’ Pinu.

Imbaghad fit-8.00pm in-Nunzju jmexxi quddiesa fil-Bazilika tax-Xaghra. Ser
nikkoncelebraw mieghu jien, I-Isqof George Bugeja OFM, il-Kapitlu tax-Xaghra, u
rapprezentanza tal-Kullegg tal-Kappillani.

Filwaqt li nqgieghed lin-Nunzju taht il-harsien tal-Madonna Ta’ Pinu, nappella lill-poplu ta’
Alla fil-gzira ghaziza taghna biex iwiezen bit-talb lin-Nunzju D’Errico fil-bidu tal-missjoni

kkonsagrati, biex niehdu sehem f'din il-quddiesa fil-Bazilika tal-Bambina, ix-Xaghra, nhar il-
Hamis li gej fit 8.00pm.

Moghtija mill-Kurja tal-Isqof, ir-Rabat, Ghawdex, illum it-Tlieta 5 ta’ Settembru 2017,
Tifkira liturgika ta’ Santa Tereza ta’ Kalkutta.

® Mario Grech
Isqof ta’ Ghawdex

Biex tinqara fil-quddies tat-Tlieta u 1-Erbgha, 5 u 6 ta’ Settembru 2017.



